
bu kenn ci yenn di lekk na lekke loxo ndeyjooram,
buy naan na naane loxo ndeyjooram, ndax Saytaane
loxob cammoonam lay lekke, loxob cammonam lay
naane

Jéle na fu ci Ibn Umar -yal na leen Yalla dollee gérém- mu jéle ci Yonente bi -yal na ko
Yalla dolli xéewal ak mucc- mu wax ne: «bu kenn ci yenn di lekk na lekke loxo
ndeyjooram, buy naan na naane loxo ndeyjooram, ndax Saytaane loxob cammoofiam

lay lekke, loxob cammofiam lay naane».
[Wér na] [Muslim soloo na ko]

Yonente bi -yal na ko Yalla dolli xéewal ak mucc- day digal jullit bi muy lekke ak a naane ab
ndeyjooram, di , di ko tere it muy lekke ak naane ab cammofiam ;ndaxte Saytaane
cammoofiam lay lekke di ko naane.

